
MIN AĦNA

L-Aġenzija tal-Unjoni Ewropea għad-Drittijiet Fundamentali (FRA) hija waħda mill-aġenziji deċentralizzati tal-UE. F’dawn l- 
aħħar snin, hija bniet reputazzjoni eċċellenti bħala aġenzija li tipprovdi rapporti, stħarriġ u pariri ta’ kwalità għolja bbażati 
fuq il-fatti fil-qasam tad-drittijiet fundamentali. L-FRA rċeviet attenzjoni mifruxa mill-pubbliku u mill-midja. Id-Direttur 
huwa regolarment mistieden biex jippreżenta x-xogħol tal-aġenzija lill-Kunsill tal-Unjoni Ewropea u lill-Parlament 
Ewropew. Hija tipprovdi firxa wiesgħa ta’ rapporti u stħarriġ, bħal pereżempju r-rapport tal-2014 dwar il-vjolenza kontra 
n-nisa fl-UE jew l-manwal dwar il-liġi Ewropea tal-Protezzjoni tad-Dejta, kif ukoll opinjonijiet fuq talba tal-istituzzjonijiet 
tal-UE. Id-90 membru tal-persunal tal-Aġenzija jinkludu esperti legali, politiċi u xjenzjati soċjali, statistiċi kif ukoll esperti 
fil-komunikazzjoni u fin-netwerking. Il-baġit annwali tagħha fl-2013 kienu jammonta għal kważi EUR 22 miljun (1).

L-Aġenzija ġiet stabbilita mir-Regolament tal-Kunsill (KE) Nru 168/2007 (2).

L-objettiv tal-FRA huwa li tipprovdi assistenza u għarfien espert dwar id-drittijiet fundamentali lill-istituzzjonijiet, korpi, 
uffiċċji u aġenziji tal-Unjoni Ewropea u lill-Istati Membri tagħha meta jimplimentaw il-liġi tal-Unjoni. L-Aġenzija għandha 
rwol importanti u tinforma lil dawk li jieħdu d-deċiżjonijiet fl-UE dwar il-politiki fil-qasam tad-drittijiet fundamentali. Din 
il-ħidma tinkludi primarjament riċerka empirika dwar l-implimentazzjoni effettiva tal-Karta tad-Drittijiet Fundamentali tal- 
Unjoni Ewropea.

Fit-twettiq tal-kompiti tagħha, l-Aġenzija tirreferi għad-drittijiet fundamentali kif iddefiniti fl-Artikolu 6(2) tat-Trattat dwar 
l-Unjoni Ewropea. Il-kompiti prinċipali tal-Aġenzija huma:

(a) il-ġbir, l-analiżi u t-tixrid ta’ informazzjoni u dejta oġġettivi, affidabbli u kumparabbli;

(b) il-formulazzjoni ta’ konklużjonijiet u opinjonijiet dwar suġġetti tematiċi;

(c) il-pubblikazzjoni ta’ rapport annwali dwar kwistjonijiet tad-drittijiet fundamentali koperti mill-oqsma ta’ attività tal- 
Aġenzija, rapport annwali dwar l-attivitajiet tagħha u rapporti tematiċi;

(d) l-iżvilupp ta’ strateġija ta’ komunikazzjoni u l-promozzjoni ta’ djalogu mas-soċjetà ċivili, sabiex toħloq 
sensibilizzazzjoni pubblika dwar id-drittijiet fundamentali u tinforma b’mod attiv dwar ħidmitha.

Il-Kunsill, waqt li jaġixxi fuq proposta mill-Kummissjoni u wara li jikkonsulta l-Parlament Ewropew, jadotta Qafas 
Pluriennali għall-Aġenzija li għandu jiddetermina l-oqsma tematiċi tal-attività tal-Aġenzija (li għandhom jinkludu l-ġlieda 
kontra r-razziżmu, il-ksenofobija u l-intolleranza relatata).

(1) Għal aktar informazzjoni kkonsulta l-websajt tal-FRA: http://fra.europa.eu/en
(2) Ir-Regolament tal-Kunsill (KE) Nru 168/2007 tal-15 ta’ Frar 2007 li jistabbilixxi Aġenzija tal-Unjoni Ewropea għad-Drittijiet 

Fundamentali (ĠU L 53, 22.2.2007, p. 1).

http://fra.europa.eu/en


X’QED NIPPROPONU

L-Aġenzija hija mmexxija mid-Direttur. Hu jew hi jistgħu jkunu msejħa f’kull ħin mill-Parlament Ewropew jew mill-Kunsill 
biex jattendu seduta dwar kwalunkwe kwistjoni marbuta mal-attivitajiet tal-Aġenzija, b’mod partikolari sabiex jippreżentaw 
il-ħidma tal-FRA dwar suġġetti speċifiċi. Id-Direttur iwettaq il-kompiti tiegħu b’mod indipendenti. Huwa/hija r- 
rappreżentant/a legali tal-FRA. Id-Direttur huwa responsabbli għall-ġestjoni tal-attivitajiet tiegħu/tagħha quddiem il-Bord ta’ 
Ġestjoni. Lingwi ta’ ħidma tal-Bord ta’ Ġestjoni huma l-Ingliż u l-Franċiż.

Id-Direttur imexxi l-aġenzija u jiggwidha fi:

(a) it-twettiq tal-kompiti msemmija fl-Artikolu 4 tar-Regolament li jistabbilixxi l-FRA, b’mod partikolari t-twettiq tar- 
riċerka xjentifika, stħarriġ, studji preparatorji u studji ta’ fattibilità, il-pubblikazzjoni ta’ opinjonijiet dwar temi speċifiċi, 
għall-istituzzjonijiet tal-Unjoni u l-Istati Membri meta jimplimentaw il-liġi tal-Unjoni kif ukoll rapport annwali dwar 
kwistjonijiet tad-drittijiet fundamentali koperti mis-settur ta’ attività tal-Aġenzija (3);

(b) it-tħejjija u l-implimentazzjoni tal-programm ta’ ħidma annwali tal-Aġenzija;

(c) il-komunikazzjoni mal-pubbliku fir-rigward tal-kwistjonijiet kollha li fil-missjoni tal-FRA.

(d) il-koperazzjoni ma’ organizzazzjonijiet governattivi u ma’ korpi pubbliċi kompetenti fil-qasam tad-drittijiet 
fundamentali fl-Istati Membri, inkluż istituzzjonijiet nazzjonali tad-drittijiet tal-bniedem u uffiċjali nazzjonali ta’ 
kollegament;

(e) il-kooperazzjoni ma’ organizzazzjonijiet f’livell internazzjonali, inkluż il-Kunsill tal-Ewropa, in-Nazzjonijiet Uniti u l- 
Organizzazzjoni għas-Sigurtà u l-Kooperazzjoni fl-Ewropa (OSKE);

(f) il-kooperazzjoni mas-soċjetà ċivili, inkluż il-koordinazzjoni mal-Pjattaforma tad-Drittijiet Fundamentali skont l- 
Artikolu 10 tar-Regolament li jistabbilixxi l-FRA;

(g) l-implimentazzjoni ta’ proċeduri effettivi ta’ monitoraġġ u evalwazzjoni relatati mal-prestazzjoni tal-Aġenzija rigward l- 
objettivi tagħha skont standards professjonali rikonoxxuti. Id-Direttur jirrapporta lill-Bord ta’ Ġestjoni annwalment 
dwar ir-riżultati tas-sistema ta’ monitoraġġ;

(h) il-kwistjonijiet kollha tal-persunal, u b’mod partikolari l-eżerċizzju ta’ setgħat fir-rigward tal-persunal kif stipulat fl- 
Artikolu 24(2) tar-Regolament li jistabbilixxi l-FRA;

(i) l-implimentazzjoni tal-baġit tal-Aġenzija, skont l-Artikolu 20 tar-Regolament li jistabbilixxi l-FRA;

(j) it-twettiq tad-dmirijiet ta’ uffiċjal tal-awtorizzazzjoni, skont id-dispożizzjonijiet tal-liġi tal-UE rilevanti kollha (4) u

(k) it-teħid ta’ kwalunkwe azzjoni oħra biex ikun żgurat li l-Aġenzija topera b’mod effiċjenti u skont ir-Regolament (KE) 
Nru 168/2007 kif ukoll kwalunkwe dispożizzjoni rilevanti oħra tal-liġi tal-UE.

Għal aktar dettalji u informazzjoni, il-kandidati huma mistiedna li jirreferu għad-dispożizzjonijiet tar-Regolament tal- 
Kunsill (KE) Nru 168/2007, li huma mistennija li jkunu jafu bihom.

X’QED INFITTXU

Kriterji tal-għażla

Il-kandidati għandhom juru:

— rekord ippruvat fit-tmexxija u l-ġestjoni ta’ timijiet kbar bi sfondi pluridixxiplinari fuq livell maniġerjali għoli u l- 
immotivar tal-persunal biex jagħti livelli elevati ta’ prestazzjoni,

— ġudizzju tajjeb u suċċess ippruvat f’pożizzjoni maniġerjali, b’mod partikolari l-kapaċità għat-tmexxija u għall- 
istabbiliment tal-objettivi,

— evidenza ta’ għarfien profond u esperjenza ppruvata fi kwistjonijiet dwar ir-rispett u l-promozzjoni tad-Drittijiet 
Fundamentali jew tad-Drittijiet tal-Bniedem, f’kuntest nazzjonali u/jew internazzjonali; għaxar snin jew iktar ta’ 
esperjenza professjonali rilevanti il-qasam tkun ikkunsidrata bħala vantaġġ/assi ċar,

— eċċellenza ta’ ħiliet tal-komunikazzjoni bil-miktub, orali u interpersonali,

— ħila ppruvata eċċellenti fil-komunikazzjoni mal-pubbliku, b’mod partikolari permezz tal-midja u mal-midja kif ukoll 
ħila eċċellenti fil-kooperazzjoni mal-partijiet interessati,

(3) Għal aktar dettalji ara l-Artikolu 4(1)(a)-(h) tar-Regolament (KE) Nru 168/2007.
(4) Bħall-Artikoli minn 33 sa 42 tar-Regolament tal-Kummissjoni (KE, Euratom) Nru 2343/2002 tad-19 ta’ Novembru 2002 dwar ir- 

Regolament Finanzjarju strutturali għall-entitajiet imsemmijin fl-Artikolu 185 tar-Regolament tal-Kunsill (KE, Euratom) Nru 1605/ 
2002 dwar ir-Regolament Finanzjarju li jgħodd għall-baġit ġenerali tal-Komunitajiet Ewropej (ĠU L 357, 31.12.2002, p. 72).



— evidenza ta’ għarfien tajjeb tal-leġiżlazzjoni tal-UE, inkluża l-Karta tad-Drittijiet Fundamentali tal-UE, u l-politiki 
rilevanti fil-kuntest tal-protezzjoni u l-promozzjoni tad-Drittijiet Fundamentali,

— evidenza ta’ fehim tajjeb tal-Istituzzjonijiet tal-UE, kif joperaw u kif jaħdmu bejnithom; għarfien addizzjonali ta’ 
organizzazzjonijiet internazzjonali oħra jitqies bħala vantaġġ,

— evidenza ta’ ġestjoni u/jew it-twettiq ta’ riċerka xjentifika rilevanti (inklużi pereżempju studji post-graduate/dottorat),

— esperjenza fir-riżorsi umani u finanzjarji/il-ġestjoni baġitarja,

— impenn għat-trattament ugwali, irrispettivament mill-ġeneru, ir-razza jew l-oriġini etnika, ir-reliġjon jew it-twemmin, 
diżabilità, età jew orjentazzjoni sesswali,

— esperjenza fil-kooperazzjoni mal-atturi kkonċernati, bħalma huma l-awtoritajiet tal-Istati Membri, l-organizzazzjonijiet 
internazzjonali, l-universitajiet u ċ-ċentri ta’ riċerka, is-soċjetà ċivili.

IL-KANDIDATI:

Kriterji ta’ eliġibbiltà

Il-kandidati jiġu kkunsidrati għall-fażi tal-għażla abbażi tal-kriterji formali li ġejjin li jridu jiġu ssodisfati sad-data tal-għeluq 
tal-applikazzjonijiet:

1. Nazzjonalità: il-kandidati jridu jkunu persuni nazzjonali ta’ Stat Membru tal-Unjoni Ewropea.

2. Lawrja jew diploma universitarja: il-kandidati jrid ikollhom:

(i) jew livell ta’ edukazzjoni li jikkorrispondi ma’ studji universitarji kompluti ċċertifikati b’diploma meta l-perjodu 
normali tal-edukazzjoni universitarja jkun ta’ erba’ snin jew aktar;

(ii) jew livell ta’ edukazzjoni li jikkorrispondi ma’ studji universitarji kompluti ċċertifikati b’diploma u esperjenza 
professjonali xierqa ta’ mill-inqas sena meta l-perjodu normali tal-edukazzjoni universitarja jkun mill-inqas tliet snin 
(din is-sena ta’ esperjenza professjonali ma tistax tiġi inkluża fl-esperjenza professjonali ta’ wara l-lawrja meħtieġa 
hawn taħt).

3. Esperjenza professjonali: il-kandidati jrid ikollhom minn tal-inqas 15-il sena ta’ esperjenza professjonali wara l-lawrija 
f’livell li jagħtu aċċess għalih il-kwalifiki msemmija hawn fuq; Din trid tinkludi:

a. Esperjenza fid-drittijiet fundamentali/id-drittijiet tal-bniedem: tal-inqas ħames snin mill-esperjenza professjonali 
msemmija hawn fuq iridu jkunu f’ħidma sostanzjali fil-qasam tal-Aġenzija, jiġifieri d-drittijiet fundamentali jew id- 
drittijiet tal-bniedem.

b. Esperjenza maniġerjali: mill-inqas ħames snin mill-esperjenza professjonali msemmija hawn fuq trid tkun f’funzjoni 
(jiet) maniġerjali. Il-kandidati għandhom jindikaw b’mod ċar għal kull funzjoni t-titlu tagħha u r-rwol eżatt li kienu 
eżerċitaw. (5)

4. Lingwi: ikollhom għarfien profond ta’ waħda mil-lingwi uffiċjali tal-Unjoni Ewropea hekk kif definit fl-Artikolu 1 tar- 
Regolament Nru 1 tal-1958 u għarfien adegwat ta’ minn tal-inqas lingwa uffiċjali oħra minn dawn.

5. Limitu tal-età: ikunu jistgħu jtemmu, sad-data tal-għeluq tal-applikazzjoni, il-mandat sħiħ ta’ ħames snin qabel ma jilħqu 
l-età tal-irtirar. Għal persunal temporanju tal-Unjoni Ewropea, l-età tal-irtirar hija definita bħala l-aħħar tax-xahar li fih 
il-persuna tagħlaq l-età ta’ 66 sena (ara l-Artikolu 52 lit (a) tar-Regolamenti tal-Persunal (6)).

Il-kandidati li jissodisfaw dawn il-kriterji se jkunu evalwati skont il-kompetenza u l-esperjenza mitluba fil-kriterji tal-għażla 
elenkati fit-taqsima preċedenti.

Indipendenza u dikjarazzjoni ta’ interess

Id-Direttur se jkun meħtieġ jagħmel dikjarazzjoni li jimpenja ruħu li jaġixxi b’mod indipendenti fl-interess pubbliku u li 
jagħmel dikjarazzjoni fir-rigward ta’ kwalunkwe interessi li jista’ jkunu kkunsidrati li jippreġudikaw l-indipendenza tiegħu/ 
tagħha.

Il-kandidati jridu jikkonfermaw ir-rieda tagħhom li jagħmlu dan fl-applikazzjoni tagħhom.

(5) Fil-curriculum vitae (CV) tagħhom il-kandidati għandhom jindikaw tal-inqas għal dawn il-5 snin x’tip ta’ esperjenza maniġerjali 
inkisbet: (1) it-titlu u r-rwol tal-pożizzjonijiet maniġerjali miżmuma; (2) in-numru ta’ persunal taħt is-superviżjoni tagħhom f’dawn 
il-pożizzjonijiet; (3) id-daqs tal-baġits ġestiti; (4) in-numru ta’ livelli ġerarkiċi ’l fuq u ’l isfel; u (5) għadd ta’ pari.

(6) http://eur-lex.europa.eu/LexUriServ/LexUriServ.do?uri=CONSLEG:1962R0031:20140101:MT:PDF

http://eur-lex.europa.eu/LexUriServ/LexUriServ.do?uri=CONSLEG:1962R0031:20140101:MT:PDF


Opportunitajiet indaqs

L-Aġenzija tapplika politika ta’ opportunitajiet indaqs u ta’ nondiskriminazzjoni skont l-Artikolu 1d tar-Regolamenti tal- 
Persunal (7).

L-għażla u l-ħatra

Id-Direttur se jinħatar mill-Bord ta’ Ġestjoni tal-FRA skont ir-Regolament tal-Kunsill (KE) Nru 168/2007 (8).

Se jitwaqqaf bord ta’ preselezzjoni mill-Kummissjoni Ewropea għall-proċedura tal-għażla. Dan il-bord se jistieden għal 
intervista lil dawk il-kandidati li jkunu ppreżentaw l-aħjar l-applikazzjonijiet fid-dawl tal-kriterji tal-għażla u tal-eliġibbiltà 
msemmija fit-taqsima preċedenti.

Il-kandidati li jintgħażlu mill-bord ta’ preselezzjoni mbagħad jissejħu għal intervista mal-Kumitat Konsultattiv tal- 
Kummissjoni Ewropea għall-Ħatriet (KKĦ); Il-kandidati li jkunu mistiedna għall-intervista mal-KKĦ jipparteċipaw f’ċentru 
ta’ evalwazzjoni ta’ ġurnata operat minn esperti esterni fir-rużorsi umani. Fuq il-bażi tal-intervista u tar-riżultati fir-rapport 
miċ-ċentru ta’ valutazzjoni, il-KKĦ jistabbilixxi lista tal-kandidati li jikkonsidra xierqa li mbagħad ikunu intervistati mill- 
Kummissarji rilevanti.

Il-Kummissjoni Ewropea mbagħad tadotta lista tal-kandidati magħżula. L-inklużjoni fuq il-lista ta’ dawk magħżula ma 
tiggarantixxix ħatra. Il-kandidati għandhom jinnutaw li, mill-adozzjoni tagħha mill-Kummissjoni, il-lista tkun disponibbli 
għall-pubbliku. Il-Kummissjoni Ewropea tikkomunika l-lista lill-Bord ta’ Ġestjoni tal-Aġenzija, lill-Parlament Ewropew u lill- 
Kunsill tal-Unjoni Ewropea.

Kandidati minn din il-lista jiġu mitluba jindirizzaw lill-korpi kompetenti tal-Kunsill u l-Kumitati tal-Parlament Ewropew 
u biex jirrispondu għal mistoqsijiet. Il-Bord ta’ Ġestjoni tal-Aġenzija għandu mbagħad jaħtar lid-Direttur, waqt li jikkunsidra 
l-opinjonijiet u l-ordnijiet ta’ preferenza mogħtija mill-Parlament Ewropew u mill-Kunsill tal-Unjoni Ewropea.

Il-lingwa li għandha tintuża matul il-proċedura ta’ selezzjoni hija l-Ingliż.

Kundizzjonijiet tal-impjieg

Il-persuna fil-kariga ta’ Direttur tinħatar mill-Bord ta’ Ġestjoni bħala membru tal-persunal tal-Aġenzija, bħala aġent 
temporanju fil-grad ta’ AD 14 skont l-Artikoli 2(a) u 10 tal-Kundizzjonijiet tal-Impjieg tal-Ħaddiema l-Oħra tal-Unjoni 
Ewropea għal perjodu ta’ ħames snin.

Dan it-terminu tal-kariga jista’ jiġi estiż għal mhux aktar minn tliet snin, fuq il-bażi ta’ evalwazzjoni mill-Kummissjoni. 
F’ċerti kundizzjonijiet l-promozzjoni għal AD 15 matul il-perjodu ta’ ħames snin jew il-perjodu ta’ estensjoni tista’ tkun 
possibbli. Bħala membru tal-persunal tal-FRA hu jew hi j/tgawdi mill-privileġġi u l-immunitajiet previsti fil-Protokoll dwar 
il-Privileġġi u l-Immunitajiet tal-Komunitajiet Ewropej. (9) Id-Direttur jista’ jitneħħa mill-kariga mill-Bord ta’ Ġestjoni qabel 
ma jispiċċa l-mandat tiegħu jew tagħha, abbażi ta’ proposta minn terz tal-membri tiegħu jew mill-Kummissjoni Ewropea.

Il-post tal-impjieg huwa Vjenna (l-Awstrija), fejn tinsab is-sede tal-Aġenzija.

Id-Direttur mistenni li jassumi l-kariga tiegħu lejn l-aħħar tal-ħarifa tal-2015.

Is-salarji u l-kundizzjonijiet tal-impjieg huma dawk stipulati fir-Regolamenti tal-Persunal għal uffiċjali fil-grad AD 14 tal- 
Komunitajiet Ewropej. Il-kandidati għandhom jinnotaw ir-rekwiżit skont ir-Regolament tal-Perusnal għall-persunal kollu 
ġdid li jwettaq b’suċċess perjodu ta’ prova ta’ disa’ xhur.

Proċedura għall-applikazzjoni

Qabel ma tissottometti l-applikazzjoni tiegħek, iċċekkja sew jekk tissodisfax il-kriterji ta’ eliġibilità kollha, b’mod 
partikolari rigward it-tipi ta’ diploma u l-esperjenza professjonali meħtieġa (“Il-Kandidati”). Nuqqas li jkun 
issodisfat kwalunkwe rekwiżit tal-eliġibbiltà jwassal għal esklużjoni awtomatika mill-proċedura tal-għażla.

(7) Ara n-nota ta’ qiegħ il-paġna 6.
(8) Għal iktar dettalji ara l-Artikolu 15 tar-Regolament tal-Kunsill (KE) Nru 168/2007 tal-15 ta’ Frar 2007 li jistabbilixxi Aġenzija tal- 

Unjoni Ewropea għad-Drittijiet Fundamentali (ĠU L 53, 22.2.2007, p. 1).
(9) Ara l-Artikolu 26 tar-Regolament tal-Kunsill (KE) Nru 168/2007 tal-15 ta’ Frar 2007 li jistabbilixxi Aġenzija tal-Unjoni Ewropea 

għad-Drittijiet Fundamentali (ĠU L 53 tal-22.2.2007, p. 1) u l-Ftehim dwar il-Kwartieri Ġenerali bejn ir-Repubblika tal-Awstrija u l- 
Aġenzija tal-Unjoni Ewropea għad-Drittijiet Fundamentali tas-16 ta’ Ġunju 2010, disponibbli fuq: http://www.ris.bka.gv.at/ 
Dokumente/BgblAuth/BGBLA_2011_III_10/COO_2026_100_2_648378.pdf

http://www.ris.bka.gv.at/Dokumente/BgblAuth/BGBLA_2011_III_10/COO_2026_100_2_648378.pdf
http://www.ris.bka.gv.at/Dokumente/BgblAuth/BGBLA_2011_III_10/COO_2026_100_2_648378.pdf


Jekk għandek il-ħsieb li tapplika, jekk jogħġbok irreġistra permezz tal-Internet billi tmur fil-websajt:

https://ec.europa.eu/dgs/human-resources/seniormanagementvacancies/

u ssegwi l-istruzzjonijiet li ssib hemm dwar l-istadji varji tal-proċedura.

Hija r-responsabbiltà tiegħek li tlesti r-reġistrazzjoni onlajn tiegħek fil-ħin (10). Tistenniex sal-aħħar ftit jiem biex tapplika, 
peress li konġestjoni qawwija fuq l-Internet jew xi difett fil-konnessjoni tal-Internet tiegħek jistgħu jwasslu biex ir- 
reġistrazzjoni onlajn tiġi tterminata qabel ma tkun lestejtha, u b’hekk ikollok tirrepeti l-proċess kollu. Ladarba tgħaddi l- 
iskadenza tas-sottomissjoni tal-applikazzjonijiet, ma tkunx tista’ tapplika. Reġistrazzjonijiet bil-posta elettronika normali li 
jaslu tard ma jiġux aċċettati.

Irid ikollok indirizz validu tal-posta elettronika. Dan se jintuża biex jidentifika r-reġistrazzjoni tiegħek u jżommok infurmat 
dwar il-progress tal-proċedura tal-għażla. Għalhekk, għandek tinforma lill-Kummissjoni f’każ li l-indirizz tal-posta 
elettronika tiegħek jinbidel.

Biex tlesti l-proċess, int se jkun jeħtiġlek li ttella’ CV f’format WORD jew PDF, u li timla’, onlajn, ittra ta’ motivazzjoni 
(massimu ta’ 8 000 karattru). Kemm il-CV u kemm l-ittra għandhom ikunu miktuba bl-Ingliż, bil-Franċiż jew bil-Ġermaniż.

Mat-tlestija tar-reġistrazzjoni onlajn, inti tirċievi numru ta’ reġistrazzjoni fuq l-iskrin. Dan se jkun in-numru ta’ refernza 
tiegħek għall-kwistjonijiet kollha matul din il-proċedura tal-għażla. Meta tirċievi dan in-numru, il-proċess ta’ reġistrazzjoni 
jkun lest – dan huwa l-konferma li d-dejta tiegħek ġiet irreġistrata.

Jekk ma tirċievi l-ebda numru, l-applikazzjoni tiegħek ma ġietx irreġistrata!

Jekk jogħġbok innota li mhuwiex possibbli li ssegwi l-progress tal-applikazzjoni tiegħek onlajn. Il-Kummissjoni Ewropea 
tikkuntattjak direttament dwar l-istatus tal-applikazzjoni tiegħek.

Il-proċess tal-għażla, inkluża l-korrispondenza mal-bordijiet tal-għażla matul din il-proċedura tal-għażla, isir bl-Ingliż 
biss (11).

Jekk għandek diżabbiltà li ma tippermettilekx tirreġistra onlajn, tista’ tibgħat l-applikazzjoni tiegħek (is-CV u l-ittra ta’ motivazzjoni) 
fuq il-karta bil-posta rreġistrata (12), b’timbru postali b’data li ma tkunx aktar tard mid-data ta’ skadenza tar-reġistrazzjoni. Il- 
komunikazzjoni kollha sussegwenti bejnek u bejn il-Kummissjoni ssir bil-posta. F’dan il-każ, flimkien mal-applikazzjoni tiegħek inti trid 
tibgħat ċertifikat li jikkonferma d-diżabilità tiegħek, maħruġ minn korp rikonoxxut. Fuq karta separata għandek tispjega wkoll 
kwalunkwe arranġament speċjali li int taħseb li huwa meħtieġ biex jiffaċilita l-parteċipazzjoni tiegħek fis-selezzjoni.

Jekk teħtieġ aktar tagħrif u/jew tiltaqa’ ma’ problemi tekniċi, jekk jogħġbok ibgħat ittra elettronika lil 
HR-A2-MANAGEMENT-ONLINE@ec.europa.eu

Data ta’ skadenza:

Id-data ta’ skadenza sabiex tirreġistra hija s-7 ta’ Novembru 2014. Ir-reġistrazzjoni online ma tkunx possibbli wara 12.00 
(nofsinhar), ħin ta’ Brussell.

Informazzjoni importanti għall-kandidati

Il-kandidati huma mfakkra li x-xogħol tal-kumitati tal-għażla huwa kunfidenzjali. Kull kuntatt dirett jew indirett mill- 
kandidati jew minn xi ħadd ieħor li jaġixxi f’isimhom mal-kumitat ta’ selezzjoni huwa pprojbit.

Protezzjoni tad-dejta personali

Il-Kummissjoni (matul il-perjodu ta’ preparazzjoni) u iżjed tard il-FRA jiżguraw li d-dejta personali tal-kandidati tkun 
ipproċessata skont ir-Regolament (KE) Nru 45/2001 tal-Parlament Ewropew u tal-Kunsill tat-18 ta’ Diċembru 2000 dwar il- 
protezzjoni ta’ individwu fir-rigward tal-ipproċessar ta’ dejta personali mill-istituzzjonijiet u l-korpi tal-UE u dwar il- 
moviment liberu ta’ dik id-dejta (13). 

(10) Mhux aktar tard minn nofsinhar (12:00), ħin ta’ Brussell, nhar is-7 ta’ Novembru 2014.
(11) Il-bordijiet ta’ għażla se jiżguraw li l-ebda vantaġġ indebitu ma jingħata lil kelliema nattivi.
(12) European Commission, Directorate-General for Human Resources and Security, Unit for Executive Staff and CCA Secretariat, COM/ 

2014/10366, SC11 8/30, 1049 Brussels, BELGIUM.
(13) ĠU L 8, 12.1.2001, p. 1.

https://ec.europa.eu/dgs/human-resources/seniormanagementvacancies/

